
I hann im Sinn Grooßroot zwärda. Das
ischnemmli gäär nümma sokhogaschwäär.
Ma muaß nu a Bitz pschiißa und schu
khamma im Grooßa Root a grooßi Rööra

füara. Uf jeeda Fall ischas z Luzärn asoo.
In dar Gmaind Root hätt a Grooßroot-
Khandidaat Schtimmzättal vartailt uff
wellna är aigahendig siina Namma khu-
muliart hätt. Und schu isch är gwäält
worda und hätt khönna ga Luzärn go
Taaggäldar vardiana. (Am Meentig noch
dar Wahl isch är vor siini Schualkhlaß
häära gschtanda und hätt gsaid: «Lua-
gand, miini Goofa, was iar fürra schtre-

berhafte Schualmaischtar hend ») -
Nu, dar Schwindal isch uuskhoo. Woma
im Grooßa Root dia trüaba Sahha hätt
aagfanga uuspackha, hätt dar Waibal
zersch müassa demm kharioosa Grooßroot

sääga, är sölli au dar Saal varloo,
är hej gad jetz do dinna nüt zsuacha -
und hoffantli hätt aso a Purscht imma
Grooßroots-Saal übarhaupt nie mee
aswas z suacha!

10


	[s.n.]

